
Oscar Peer, Lavin 1982, fotografa da sia duonna Monica.

Prosa cuorta dal romancier

Avant 10 ons es mort 'autur Oscar Peer. Per commemorar il narratur ladin es cumpariida tina reediziun cul titel

«Vi da che ch'eu pens minchatant». Quels texts muossan ch'el vaiva eir iin bun sentimaint pella furma cuorta.

SANDRO BUCHLI/FMR

Oscar Peer d’eira fin uossa impustiit cun-
tschaint sco autur da romans, sco per exaimpel
«La rumur dal fliim» o «Il retuorn». Ch’el scri-
vaiva per eir raquints cuorts e perfin qualchii-
nas pacas poesias, quai resorta da la nouva pu-
blicaziun da prosa cuorta «Vida che ch’eu pens
minchatano, procurada da leditura Mevina
Puorger e da jachen Andry.

Ils texts uossa republichats vaiva Oscar Peer
per gronda part scrit per 'emischiun «Impuls»
dal Radio Rumantsch (RTR). E quels spord-
schan tin’invista condensada in vita e perspec-
tiva da 'autur ladin.

«Vi da che ch’eu pens minchatant»

La schelta dals texts cun ina lunghezza da cir-
ca iina, duos o daplii paginas trattan iin vast
spectrum tematic: Davent da l'inscunter fictiv
cul filosof frances Albert Camus, ad observa-
ziuns simplas dal minchadi (O sole mio), ad al-
gordanzas da I'infanzia fin a ponderaziuns da-
vart la mort (Temma da la mort).

E perquai es il titel da la publicaziun «Vi da
tge che jau pens minchatant» tschernii bain.
Minchatant segua iin’episoda intima-familiara
da sia relaziun cun sia mamma (Gliinas da nos
tscharve), minchatant iin mini-essay critic da
la Svizra, minchatant iin text loc ed allegraivel
(Questiunari), minchatant iin text tragic, cur
cha seis frar moura (Ultima visita) e mincha-
tant iin’episoda umoristica (Giaviischs).

Stogliond il cudesch da bundant 127 pagi-
nas sfuondra il lectur e la lectura dimena bod
da pagina a pagina in sentimaints differents e
cuntrastants. La successiun dals 59 mini-ra-
quints nu para a priima vista dal tuot clera, ma
siin dumonda da la FMR ha I'editura dat scle-
rimaint cha’ls raquints sajan plii 0 main ordi-
nats tenor la successiun da la priima publicazi-
un illa Chasa Paterna 121 dal 2002.

Un bun sentimaint eir pella fuorma cuorta
«La rumur dal fliim», «Il retuorn» o «La chasa
veglia» — quists trais romans ed amo otras pu-

blicaziuns edidas dal Limmat Verlag Turich
han porta 'arcugnuschentscha ad Oscar Peer,
eir dadour la terra rumantscha.

Lautur oriund da Lavin vaiva perd eir iin
bun sentimaint pella fuorma cuorta, da gnir siil
punct, cun be {in unic impissamaint o {in’ob-
servaziun chi maina lura via siin {ina pointa,
quai chi nu d’eira forsa usché cuntschaint fin
uossa. Ils impuls sun originals, divertents, in-
spirants, pensivs e trists — damaja sumgliaint a
seis romans. Eir las figiiras litteraras, sco per
exaimpel la figiira da la mamma, sumaglian a
quellas da seis romans e dan {ina invista 'l pen-
sar da 'autur.

Tadlar la vusch da I'autur

La nouva publicaziun es charina ed intima —
eir in quai chi reguarda il rom. Uschea vain per
exaimpel muossd iin bel purtret dad oli siil
frontispizi, pittiira da la figlia Leta Peer. Impus-
tiit las fotografias nair-albas dad Oscar Peer e
da sia famiglia in lintern dal cudesch dan
tin'impreschiun persunala da l'autur. La post-
facziun da Mevina Puorger giida a metter a 16
a lautur e sia ouvra.

Cun agiid da codes QR vain datta la pussi-
bilta da tadlar co cha ’autur ladin, chi'd es mort
avant 10 ons, prelegia seis agens texts. Quista
«extra-funcziun» auditiva plascha, cun quai
chi’s survain, cun tadlar la melodia da la vusch
agreabla ed iin pa raca dad Oscar Peer, iin ul-
teriur access a sia ouvra.

Forsa sun ils raquints giist iina bun’occasiun
da cumanzar o recumanzar culla lectiira dad
ouvras dad Oscar Peer. La lingua es simpla, bain
chapibla ed eir sainza savair tin ladin perfet esa
pussibel da leger ed incleger las prosa cuorta.

Il frontispizi dal nov cudesch «Vi da che

ch’eu pens minchatant». FOTO MAD

Oscar Peer

Oscar Peer (1928-2013) es creschii sii in En-
giadina Bassa (a Carolina, Zernez e Lavin).
Ils 23 d’avrigl 2023 vess el cumpli 95 onns.
Marida cun Monica Fopp, genituors da Le-
ta (1964-2012) e Simon (1961-2004). Stii-
di da romanistica a Turich e Paris cun iina
dissertaziun davart il poet sursilvan Gian

Fontana. Fin a sia pensiun ha el instrui ou-
ravant tuot a Cuoira, davo avair s-chafhi il
dicziunari ladin-tudais-ch per la Lia Ru-
mantscha. Da gronda importanza litterara
sun las novellas scrittas in rumantsch e tu-
dais-ch «Il retuorn / Akkord», «La chasa veg-
lia / Das alte Haus» e «La rumur dal fliim /

Das Raunen des Flusses». Da 'on 1977 ha
Oscar Peer survgni il premi Schiller. Dal
1995 il premi da la CRR/SRG.R. Dal 2003
ha el retschevii il premi da cultura Grischun.
Dal 2014 vess el pudii survgnir il premi da
litteratura grischun. Oscar Peer es perd mort
als 22 da december 2013.

PASS DAL FLUELA

La via dal pass suot il Tschuggen vain refatta.

I1 traget dal pass
suot il Tschuggen vain corret

Un priim toc da la via dal Pass dal Fliiela po gnir corret. La re-
genza grischun ha dat seis consentimaint per iin traget da duos
kilometers suot il restorant Tschuggen, da la vart da Tavo dal Pass
dal Flitela. Quella decisiun ha la regenza communicha in govgia.

Il proget cuosta raduond 14 milliuns francs e prevezza d’iina
vart d’optimar las stortas da quel traget e per la seguonda eir
d’adattar minimalmaing il profil traversal da la via. Sco chala re-
genza scriva in sia communicaziun pertocca la correcziun da la
via be il traget tanter ils restorants Alpenrose e Tschuggen.

Il proget da correcziun da via pro’l Tschuggen vain per intant
suspais pervi da differentas protestas. LUfhzi da construcziun
bassa surlavura quist traget parzial insembel cun las protestadras
ed ils protestaders. (cdm/rtr/fmr)

Un camiun specialiso ho stuvieu deliberer il bus blocco.

Un autobus ho blocco
la via Pass dal Malégia

Un bus es resto pendieu quist marculdi al Pass dal Malégia ed
ho blocco la via diiraunt passa duos uras. Il bus chi d’eira da
viedi la bunura a las 5.00 in direcziun Bergiaglia, saja resto
ficho cun la part davous in iina stiierta. Que ho la Pulizia chan-
tunela communicho.

Un camiun specialiso hegia alura stuvieu deliberer il bus. Dii-
raunt quistas lavuors es la via resteda serreda per tuot il trafic in
tuottas duos direcziuns. Zieva var duos uras es la via darcho gni-
dadedalibra. La Pulizia chantunala ho denunzcho il manischunz
taliaun da 47 ans. (cdm/rtr/fmr)

Un clavazin da vaglia
tuorna a 'institut

In tin’eivna tuornara iin clavazin a cua da gronda valur a 'Institut
otalpin Ftan (IOF). Sco cha la scoula scriva in {ina communica-
ziun a las medias pudara ella tour in consegna iin clavazin da la
marca «Steinway 1900», {in instrumaint chid es ins¢ daspé blers
ons in possess da 'institut. Al principi dal 20avel tschientiner vai-
va la scoula cumpra il clavazin dal Grand Hotel Kurhaus Tarasp.

Causa cha l'instrumaint vaiva da gnir restaura plii tard, s’ha-
ja lura transporta quel a Biilach (ZH) in iin affar da musica. E
13 staiva il clavazin amo adiina. Sco cha 'TOF scriva in sia com-
municaziun saja uossa pero stat pussibel da chattar iina via per
renovar 'instrumaint grazia al sponsoring tras il bap dad iin’an-
teriura scolara.

Pro’l «Steinway 1900» as tratta dal plii grond exemplar da
quista marca da clavazins legendara chi vain prodiitta dasps 'on
1884. Linstrumaint es 2,74 m lung e 1,57 m larg — ed el paisa
{ina mezza tonna. In avegnir vess il «Steinway 1900» dad imbel-
lir visual- e musicalmaing I'aula da la scoula. (cdm/fmr)



